RAMPUS

Manfaatkan

zaman kampus

SINER HARIN Canis)

bols mfsa

Peluang disiplinkan diri, timba
pengalaman sebagai pemimpin pelajar

percaya kepimpinan adalah

perkara yang mampu
menjadikan saya mahasiswa berkualiti
kelak,'kata-kata yang ditujukan kepada diri
sendiri dan juga sebagai inspirasi kepada
rakan-rakan mahasiswa lain daripada Yang
di Pertua (YDP), Majlis Perwakilan Pelajar
(MPP) Universiti Malaysia Pahang, (UMP),
saudara Mohamad Syafig Ali, 23.

Membuka kisah penglibatannya dalam
dunia kepimpinan, Mohamad Syafiq Ali
atau atau lebih dikenali dengan panggilan
Apit berkata, dia menerima dorongan
daripada keluarga terutama ibu bapa
dan rakan seperjuangan yang yakin dan
percaya dengan bakat dan kebolehan
memimpin dalam sesebuah organisasi.

"Saya juga bertekad menggunakan
peluang ini bagi menimba ilmu dan
pengalaman bekerja sebagai persiapan
menghadapi cabaran sebenar dunia
pekerjaan. Dunia kepimpinan sebati
dengan hidup saya. Penglibatan awal sejak
zaman sekolah rendah lagi.

"Bermula sebagai pustakawan
sekolah rendah, ketua kelas, dilantik pula
sebagai pengawas sekolah dan diberikan
kepercayaan untuk jawatan penolong
ketua pengawas. Pernah juga menggalas
peranan presiden untuk Kelab Koir Rasmi
Universiti sebelum diangkat sebagai YDP
MPP UMP 2014/15," jelasnya.

Menurutnya, tidak dinafikan kadang-
kala rasa terbeban dengan tugasan yang
banyak. Namun dia melihat dari perspekiif
positif.

"Kebijaksanaan mengurus masa salah
satu faktor penentu kejayaan sebagai
pemimpin yang berdisiplin dalam segala
aspek tugasan," katanya.

MAHASISWA PERLU CAKNA
Mohamad Syafiq adalah anak keempat
daripada empat adik beradik, daripada
pasangan Ali Mohamad dan Rosnani
Hashim, berasal dari Senai, Kulaijaya. Johor.

I' aya sangat berminat dengan
dunia kepimpinan kerana

Sokongan daripada rakan-rakan dan keluarga penguat semangat untuk lebih dedikasi.

Dia adalah penuntut ljazah Sarjana
Muda Sains Komputer (Teknologi Grafik

dan Multimedia) dengan Kepujian tahun
empat, seorang yang tegas dalam bekerja,

ceria dalam kehidupan harian dan suka
berjenaka dengan teman.

"Saya tidak dipengaruhi oleh
kelompok keluarga yang bergelar
pemimpin atau aktif berpersatuan.
Tetapi motivasi daripada ibu bapa yang
memberi semangat dan membuka
minda untuk melihat pengalaman
dan pembelajaran bukan sahaja boleh -

ditimba dalam kondisi ‘dinding’ kuliah ¢

sahaja, malah dalam pelbagai cara
boleh digunakan untuk bekalan diri,"
katanya.

Tambahnya, salah satu caranya
adalah dengan terlibat secara
langsung dalam aktiviti kepimpinan
dan berpersatuan. :

Sekiranya seseorang 1
itu tidak aktif sewaktu di
alam universiti, mereka
tidak mendapat kepuasan
sepenuhnya dalam kehidupan
harian seorang mahasiswa.

"Ayahanda kami, Naib
Canselor UMP, Prof. Datuk Dr.
Daing Nasir Ibrahim sering
berpesan agar memanfaatkan
dunia kampus dengan
pengalaman berguna. Jangan
jadikan diri anda sebagai
mahasiswa pasif dan tidak |
endah keadaan sekeliling anda. |
Hal ini dapat merealisasikan ‘
kesemua objektif dan
lonjakan yang diterapkan oleh \

Kementerian Pengajian Tinggi,"
katanya.

STUDENTAKTIS =

Syafiq aktif dalam sukan dan rekreasi.

Ramah mesra bersama Naib Canselor UMP,

BUJAKSANA TANGANI MASALAH
Dalam melaksanakan tugasannya pula,
akui Mohamad Syafiq seorang pemimpin
di dunia tidak dapat lari daripada kritikan
dan teguran.

" 'Sebagal pemimpin, saya bersedia
dengan perkara seperti ini sebelum
mengambil keputusan bertanding MPP.
Pendekatan saya adalah, semua teguran
membina dijadikan perkara positif yang
mematangkan, manakala, kritikan negatif
memacu semangat untuk terus berjuang
mempertahankan suara mahasiswa.

"Saya juga meletakkan pendirian, selagi
apa yang dilakukan betul, mendukung
visi dan misi universiti serta mengikut
acuan ajaran Islam, perjuangan akan
diteruskan. Tidak ada masa untuk
berpatah balik apabila sesuatu keputusan
diambil. Kini kebijaksanaan perlu

bagiir val keadaan yang
melibatkan mahasiswa," katanya.
Dalam menyelesaikan
masalah pula, dia sentiasa
berlapang dada. Katanya,
_tidak sernestinya pendapat
sendiri sentiasa betul dan
menepati kehendak semua.
Kadangkala, sahabat sesama
organisasi (Exco) turut
memainkan peranan penting
dalam membantu membuat
keputusan dalam sesuatu
masalah.
"Sistem bermusyawarah
(perbincangan) dalam
Islam sangat digalakkan
bagi sebarang keputusan.
Oleh itu, pendekatan
seperti bermesyuarat dan
perbincangan tertutup
sentiasa saya ambil dalam

Berkongsi peranan sebagai

=

pemimpin pelajar, banyak
ilmu dan pengalaman baru yang
diterima terutama menambah nilai sifat
keperibadian. ¥

"Kini saya lebih faham akan tanggung
jawab. Sifat ini lebih diperkukuhkan
dengan semangat berani ke hadapan
dan berbicara di khalayak terutama
dalam menyatakan idea sebagai seorang
pemimpin universiti.

"Dengan pelantikan ini juga, saya
memanfaatkan masa dengan perkara
berguna di samping sentiasa cuba
menepati masa sepertimana ditetapkan.
Pelantikan ini secara tidak langusng
mendisiplinkan diri berbanding siapa saya
sebelum ini," katanya.

memutuskan sebarang
keputusan. Setelah keputusan sebulat
suara dicapai, barulah kenyataan rasmi
akan dikeluarkan sebagai makluman
kepada mahasiswa," katanya.

Mengulas penglibatan mahasiswa
dalam dunia politik pula, Mohamad Syafiq
berkata, tidak semua mahasiswa berminat
untuk ambil tahu hal ini. Namun, politik
kampus mengajar mahasiswa untuk lebih
cakna pergolakan semasa.

"Mahasiswa perlu tahu batasan. Usah
terlalu obses berpolitik kerana isu politik
kampus tidak perlu dikaitkan dengan isu
politik luar. Politik kampus hanya boleh
dibicarakan di dalam kampus, manakala
politik uar, jangan sesekali dibawa masuk
ke dalam universiti," katanya.



